
CОVID: мад 
кьил хкажзава. 
Мукъаят хьухь!

СМИ-дин такьатрин векилрихъ галаз гуьруьш

Эхиримжи йикъара Дагъ-
устанда коронавирусдик 
начагъбурун кьадар мад 

гзаф жезва. 9-августдин делил-
ралди, республикада коронави-
русдин вири санлай 94035 дуь-
шуьш регистрация авунва (адакай 
89 дуьшуьш эхиримжи юкъуз), 
406 кас больницайра сагъарзава. 

Уьлкведин здравоохранени-
дин министр Михаил Мурашко-
дин фикирдалди, азардин вилик 
пад кьунин карда виридалайни 
хийирлу рехъ адаз акси раб ягъун 
я. Ахьтин рапарикай виридалай-
ни менфятлуди «Спутник V» 
маркадин «Гам-КОВИД-Вак» 
препарат я.

Дашдемир Шерифалиев

Ислендин юкъуз (8-август) Ахцегь райсобранидин председатель Абдул-
керим Палчаев чкадин СМИ-дин такьатрин векилрихъ (райондин кьилин 
пресс-къуллугъ – Мафинат Агъаева, АТВ – Таира Муспагьова, «ЦIийи дуь-
нья» газет – Дашдемир Шерифалиев) галаз гуьруьш хьана ва районэгьлийрин 
яшайишдинни экономикадин важиблу месэлайрай абурун суалриз жавабар 
гана. Пресс-конференциядин къайдада кьиле фейи и гуьруьшда район-
дин Общественный палатадин председатель Али Исмаиловани иштиракна.

– Абдулкерим Нажмудинович, чахъ 
галаз ара-ара ихьтин гуьруьшар теш-
килун, жемятдив райондин уьмуьрди-
кай гьакъикъи малуматар агакьарун 
важиблу я. Районэгьлийриз яшайишдин 
къулай шартIар яратмишиз алахъза-
вай (и жигьетдай эхиримжи йисара, 
дугъриданни, гзаф крар авунва) кьиле 
Осман Магъмудович Абдулкеримов 
аваз райондин вири руководство пара 
кьадар сагърай! Хуьруьн чкада яшай-
ишдин метлебдин месэлайрикай сад 
дугунин ва хъвадай цинди я…, –  сифте 
суал вугана мярекатдин тамада Таира 
Муспагьовади. 

 – Дугунин цин патахъай четинвал авач. 
ЦIинин йис хъуьтуьл марфар квай лап 
мублагьди хьана. Четинди чи жемят цин 
хуларни къаналар михьиз мелериз эхкъечI 
тавун я. Виликрай анриз техника фидай 
мумкинвилер аваз, техникадалди михьзавай 
ва жемятни мелера активни тир. Рекьер 
хкьуна, гзаф чкаяр гила гъилелди михьу-
низ мажбур я. Чпин усадьбайрин патавай 
физвай цин гъвечIи хуларни кьван акъуд 
тийизвай инсанар «гьукуматди авурай» 
лугьуз, общественный мелериз экъечIзавач. 
Куьрелди, чна вич гъиле кьунвай «Ахцагь-
КьакIар» цин къанал къведай йисуз рекон-
струкция хъувурла, дугунин цин месэла 
тамамвилелди къакъатда.

Жемятдин сагъламвилин манадин 
хъвадай михьи цин месэла иллаки четин 
я, вучиз лагьайтIа къе саки вирибуруз 
кIвалера булахарни гьамамар ава, хъвадай 
целди салар дугузва, кранрай ятар гьакI 
авадарзава. «Мацар-Ахцагь» ва «Лекье дере 
- Ахцагь» цин трубопроводрин кьилера 
хъсан дебитдин яд аватIани, вирибуруз бес 

жезвач. Вичин вахтунда дуьзгуьн кьилин 
имаратар авачиз, турбаяр хъсандиз чилик 
кутун тавуна (винелай машинар физ, чIур 
жезва), еке нукьсанар кваз кардик кутур 
трубопровод мукьвал-мукьвал ремонтуниз 
мажбур я. Жемят хъвадай михьи целди 
таъминарун патал чна «Мацар -Ахцагь» 
(адал 26 км. ала) ва «Лекье дере - Ахцагь» 
(28 км.) трубопроводар реконструкция 
ийизва. Месела, республикадин инвестпро-
граммадай туькIуьр хъийизвай кьвед ла-
гьай трубопровод, 5-6 километрдин давам 
хъувуна хьиз, «Лалаан-Ахцагь» тIвар алаз 
2024-йисуз кардик кутун планламишнава 
(умуми кьимет – 222 млн. манат).

– Корр. И мукьва Ахцегьиз РД-дин 
Кьил Сергей Меликов атанваз, ам эци-
гунрин яшайишдин объектрал фена. Ам 
рабочий атунин нетижадикай куьрелди 
лагьанайтIа кIанзавай.  

– Эхь, республикадин регьбер райондиз 
атун, гьелбетда, гьамиша хъсан я: чи крар 
вилик финиз рум гуда. Сергей Алимович, 
сифте нубатда, чи баркаллу карчи, меценат 
Жамал Пашаев, РД-дин Халкьдин Собра-
нидин депутат Имам Яралиев ва нуфузлу 
маса ксарни галаз Ахцегьрин урус къеле-
дал фена. Росэменнидин хсусиятда аваз 
гьукуматдин хуьник-къаюмвилик квай 
федеральный надир памятник туькIуьр 
хъийида лагьана, 2024-йисан апрелдалди 
«Русская миграция» обществодин арендада 
авай. Къайгъударвал тийиз чкIизвай гьал-
давай ам гила абурун гъиляй ахкъуднава. 
Реставрация хъувун патал республикадин 
Кьили вичин гуьзчивилик кутунва. Им сад. 
Кьвед лагьайди, Сергей Меликоваз цIийиз 
эцигнавай 120 аял-чкадин школадин ва 60 
аял-чкадин бахчадин проектар ва абура 
ужуз материалар ишлемишун бегенмиш 
хьанач. 1500 кас тамашачияр ацукьдай 
чкаяр авай залдин зурба спорткомплекс 
хкажунин еришар зайиф тирди къейдна. 
Эцигунрин материалрин къиметар хкаж 
хьуникди ам гила гъилевай йисан декаб-
рдиз ишлемишиз вахгудайвал я. Жемятдин 
теклифдалди региондин Кьили тапшуругъ 
гайивал, къведай йисуз райцентрда Лени-
нан тIварунихъ галай куьче лазим тирвал 
туькIуьр хъувуна, ана къир цада. 

– Корр. Абулкерим Нажмудинович, 
вич лап яргъал эцигунриз элкъвенвай 
чи ЦРБ-дин комплекс (ам 2009-йисалай 
эцигзава) гъилевай йисуз  хьайитIани 
кардик акатдатIа?! – хабар кьазва ин-
санри.  

 – Ваъ. 13 йисан вахтунада медицинадин 
истемишунар дегиш хьуникди, ам гьеле 
бегьем тахьанмаз бязи чкаяр реконструк-
ция хъийизва. Меселва, ковиддихъ галаз 
алакъалу яз, Агъасиеван тIварунихъ галай 
колхоздин куьгьне дарамат ахлудна хьиз, 
анал кьилдин корпус эцигдайвал я. Девир-
дин истемишунрив кьур медтехникадал 
тадаракламишун, абурал кIалахиз алакьдай 
духтуррал таъминарунни асант кар туш. 
Гьавиляй, мумкин я, 2023-йисуз ачухун.

– Корр. Райцентрдин гъвечIи куь-
чейра йифен эквер тунай, къир цунай 
жемятди райондин регьберриз сагърай 
лугьузва.  ИкI, Зегьметдин Игит Саимат 
Ферзалиевадин тIварунихъ галай куьче 
лап тарифлуди хьанва. Ажеб тир чи вири 
куьчеяр гьакI дуьзмишиз хьанайтIа. 

–  Чпи кьил кутуна хсуси харжийрихъ 
цин турбаяр дегишарай, дар чкаяр гегьен-
шарай а куьчедин жемят сагърай. И кар 
акурла, Ахцегь муниципалитетдин кьил 
Осман Абдулкеримова абуруз куьмекун яз 
куьче кьиляй кьилиз асфальтламишун ва 
ишигълаван авун кьетIна. Гила а куьчедин 
жемятдилай чешне къачузвайбурни ава. 
Гьи куьчейрин агьалийрин патай куьмек 
хьайитIа, гьа куьчеяр чна сифте нубатда 
къайдадиз хкида. Алай вахтунда район-
дин кьилин тIалабуналди республикадин 
бюджетдай тахминан 16 миллион манат 
пул яна Луткунрин хуьруьз къведай 1,5 
километрдин рехъ (патав цIийи школа гва 
кьван)  асфальтламишзава. РД-дин чкадин 
инициативайрин программадай меценатрин 
такьатарни кваз Хинерин ва Смугъулрин 
хуьрерин обелискар, Хуьруьгрин хуьруьн 
рехъ ремонтзава, КьакIарин хуьруьн куьче-
да йифен эквер твазва. Райцентр аваданла-
мишун патал чи фикирдик  Ахцегьа Ярагъ 
Мегьамедан, Гьамзат Агьмедован, Къемер 
Палчаевадин, Етим Эминан, Алискерован 
тIварарихъ галай куьчеяр къайдадиз хкун, 
«Набережный» паркдин патав футболдин 
майдан туькIуьрун, обелиск ремонтун, 
гьакI Фиярин вацIалай хуьруьз фидай 
кIвачин муьгъ вегьин, Фиярин школа ка-
питальнидаказ ремонтун ква. Бязи крара 
(месела, Хине дагъдин кукIвал алай обе-
лискдал, Фиярин хуьруьн объектдал эци-
гунрин материал акьулдун патал) жемятдин 
физический куьмек герек атайла, Аллагь 
патал, халкь патал хьуй лагьана, атана 
алакьдай са куьмекун тIалабзава. Къейдин, 
исятда гъилевай эцигунрив чун са мус 
ятIани эгечIайбур я, гила 2024-йисан кра-
рин проектрин документар туькIуьрзава.

– Корр. Дагълух хуьруьн чкада тIебии 
газ – им еке агалкьун, къулайвал, бахт 
я. Чи бубайрин рикIин хиял, эрзиман 
мурад тир и нямет къе районда ах-
цегьвийри, луткунвийри, калуквийри 
ва чепивийри ишлемишзава. Яраб чи 
амай хуьрерин жемятрив тIебии газ мус 
агакьдатIа? 

– Район тамамвилелди газламишунин 

месэла чи кьетIен гуьзчивилик ква. КIвалах 
йигинарун патал и мукьва чи теклифдал-
ди «Газпром межрегионгаз Махачкала» 
карханадин векилар атанвай. Алай вах-
тунда Ахцегь вацIун дередай газдин труба 
Смугъулрин хуьруьв агакьнава. Им къведай 
йисуз Ахцегьрин Лай мягьледин ва Къуру-
каларин, Мичегьрин, Смугъулрин хуьрерин 
жемятрин кIвалера тIебии газ жеда лагьай 
чIал я. Гьа са вахтунда и дереда Фиярин, 
Хинерин ва Гутумрин хуьрериз ва Самур 
вацIун дереда КьакIарин, Хуьруьгрин, 
Цуругърин, Ялахърин хуьрериз, гьатта лап 
тIимил ксар амай Къутункъазни газдин 
турбаяр тухун патал лазим тир вири до-
кументар туькIуьрзава. Кьилинди, герек 
чарар-цIарар туькIуьрун, проект бюджет-
дин пулдал таъминарун я. Трубаяр хутахун, 
яни устIарвилин кIвалахар фад жеда. 

– Корр. Советрин девирда районда 
девлетлу общественный майишатар, 
емишрикай миже хкуднай цехар, гьатта 
Дербентдин «Электросигнал», Ленин-
граддин «Рассвет» чIехи карханай-
рин цехарни аваз, жемят гьар жуьре 
кIвалахрал таъмин тир. Жегьилар 
патарихъ алатзавачир. Эхиримжи вах-
тунда, Аллагьдиз шукур, талукь тир ин-
вестпрограммайрай школаяр, садикар, 
паркар, спортдин майданар эцигзава. 
Гьелбетда, ибур вири герек, важиблу 
месэлаяр я. Хуьруьн майишатдин чка яз, 
чкадин суьрсет-хаммал гьялдай гъвечIи 
карханаярни хьанайтIа гаф авачир. 

– Алай девир базардин экономикадин-
ди я, алатайдав гекъигиз жедач. ЯтIани 
чна чкадин производство яратмишуникай 
фикирзава. Исятда чаз интенсивный багъ 
кутаз кIанзава, хъсан агрономарни багъ-
манчияр кIанзава. Зегьметдин чкайрикай 
рахайтIа, чаз районда кар алакьдай сле-
саррин, сварщикрин, трактористрин, эци-
гунардай устIаррин, фялейрин, чубанрин, 
нехирбанрин, юристринни экономистрин, 
журналистрин игьтияж ава. КIвалахдай кас 
авач. Гъиле-кIваче къуват авай жегьилриз, 
чуруярни туна, къаравулчивал кIанзава, 
герек гъилиз чандал гуж акьулд тавур пул 
къвен. Хуьруьн чкада хипехъанвилелни 
малдарвилел, багъманчивилелни салар-
банвилел машгъул жез кIанибуруз гьамиша 
кIвалах ава. Месела, цIи булдалди маш-
маш-къайси хьана, жедачирни абурувай 
а емишрикай журар ийиз маса ганайтIа? 
Инсанриз чкадал кIалахиз кIан тахьунин 
себеб заз чидач.

– Корр. ЦIи районда туристар гзаф 
ава. Абуруз къуллугъ авунин къулай 
шартIар яратмишиз, туриствилин биз-
нес артмишиз жезвани? 

– Туризм – им чаз гьеле хъсан таниш ту-
шир цIийи хел я. Чи ацукьун-къарагъунихъ 
галаз таниш хьун патал, инсанрин гъилин 
ва дагълух тIебиатдин тамашуниз лайихлу 

Продукция возвращена 
в страны экспортеры

Кавказским межрегиональ-
ным управлением Россельхоз-
надзора на СВХ «Виадук» и же-
лезнодорожной станции Дербент 
в июле 2022 г. запрещен ввоз на 
территорию страны более 452 т 
растениеводческой продукции, 
прибывшей из Азербайджана, 
Ирана и Грузии. Нашими специ-
алистами также в июле 2022 года 
проконтролирован ввоз более 
31300 т свежих овощей и фруктов.

В зону ответственности управ-
ления по месту доставки на СВХ 
«Виадук» и железнодорожной 
станции Дербент поступило из 
Азербайджана, Ирана, Турции, 
Грузии более -  14712,8 т овощей 
(томаты, перец, салат, баклажаны, 
морковь, чеснок и т.д.) и 16587,3 
т фруктов (черешня, абрикосы, 
вишня, яблоки, груши, персики, 
нектарин, алыча, арбузы и т.д.). 
Госинспекторами Кавказского 
межрегионального управления 
Россельхознадзора не допущено к 
ввозу на территорию Российской 
Федерации 27 товарных партий 
из Азербайджана, Ирана и Грузии 
растениеводческой продукции, 
зараженной карантинными вред-
ными объектами.

В числе запретной продукции 
оказались 27 товарных партий 
подкарантинной продукции: то-
маты свежие в количестве – 99,1 
т, косточковые (черешня, слива, 
персики, нектарины) – 182,8 т 
из Азербайджана, перец свежий 
в количестве – 136,2 т, персики 
– 14,7 т из Ирана и сливы све-

жей – 19,5 т из Турции. Общий 
объем продукции, не попавшей 
на российский рынок, составил 
более 452,3 т.

Зараженная растениеводче-
ская продукция была обнаружена 
на  складе временного хранения 
ЮТТ СВХ «Виадук». Продук-
ция следовала из Азербайджана, 
Ирана и Грузии в Российскую 
Федерацию. Основанием для 
задержания стало заключение 
Дагестанского филиала ФГБУ 
"ВНИИКР", который подтвердил 
факт выявления карантинных 
вредных объеков - южноаме-
риканской томатной моли (Tuta 
absoluta Povolny), , западного 
(калифорнийского) цветочного 
трипа  (Frankliniella occidentalis 
Perg.), восточной плодожорки 
(Grapholitha molesta) и персиковой 
плодожорки (Carposina niponensis 
Walsingham). 

В отношении растениеводче-
ской продукции специалистами 
Управления принято решение 
о возврате грузов в страны экс-
портеры.

Марина МУРСАЛОВА, начальник отдела Кавказского
межрегионального управления Россельхознадзора, 
заслуженный работник сельского хозяйства РД

Халис коммунист – сталинчи
  ЗЕГЬМЕТДИН ВЕТЕРАНРИКАЙ СУЬГЬБЕТАР

Дашдемир ШЕРИФАЛИЕВ

Инсандин уьмуьрда 90 йисан юбилей – им 
важиблу вакъиа я, саки асирдиз барабар яш низ 
хьайитIани гузвач эхир. Якъин, им уьмуьрдин 
са гьихьтин ятIани лайихлувилерай кьетIен 
шабагь - награда я.  5-августдиз машгьур ах-
цегьви, гьуьрметлу хъсан инсан, зегьметдин 
ветеран Мегьамед-Шефи Мейланова вичин 
90 йисан юбилей къейдна. Халкьдиз ам ви-
чин кIвале – гьаятда Сталинан еке памятник 
хуьзвай зурба ватанперес, халис коммунист 
- сталинчи хьиз чида. Кьисметди адаз неинки 
еке яшар, гьакI рикIин регьимлувал, чандин 
сагъламвал ва хъсан зигьин-бажарагъни ганва.

Хайи югъ мубаракиз адан патав пакамлай 
эгечIна ярар-дустар, мукьва-кьилияр, хту-
лар-птулар гвай. Мугьманар рази авун патал 

агъсакъал, костюмни алукIна, гьар са нямет алай 
яргъи столдин кьиле ацукьнавай. Тебрикдин тостар-
сагълугъар, тIуьн-хъун, хъвер-зарафат, мани-макьам 
– вири лайихлу дережада тир. Эхь, чунни а тостариз 
шерик хьана. Шефи бубадиз рикIин сидкьидай чан-
дин сагъламвал, рикIин динжвал, пакадин йикъахъ 
инанмишвал тIалабна. Кьилинди, къуй ам балайринни 
невейрин къайгъударвили шад авурай, абурун агал-
кьунрикай лезет хкудрай! Къуй гьар са йикъа адаз 
шадвал, секинвал гъурай – гьа им я еке яшарин замин 
ва хушбахтвал. 

Яшаризни килиг тавуна, Шефи Гьажикъуьлиеви-
чан (ахцегьвийри адаз еке гьуьрметдивди Шефи буба 
лугьузва) рикIел вичин гьич са юкъузни ял ягъун гата-
кьай четин вири уьмуьр хъсандиз алама. Ам 1932-йи-
суз Ахцегьа, зегьметкеш чIехи хизанда дидедиз хьана. 
13 йисан яшдаваз диде-бубадихъ галаз Ахцегьрин 
Молотован тIварунихъ галай колхоздани кIвалахиз, 
1953-йисуз школа куьтягьна. Ахпа Махачкъалада бух-
галтервилин курсар кIелна, Дагъустандин балугърин 
промышленностдин техникумдик экечIна, анай рекье-
рин эцигунрин техникумдиз хъфена ва гьанагни бегьем 
тахьанмаз 1955-йисуз пуд йисан мудатдалди Советрин 
Армиядин жергейра къуллугъна. Ахпа яргъал йисара 
(зегьметдин стаж саки 60 йис я), лайихлу пенсиядиз 
экъечIдалди, вичин вири чирвал, къуват хайи хуьр, 
район аваданламишунин рекье эцигна. 

- 1945-йисан март. Чун, школада ватанпересвилин 
тербиядик квай викIегь гадаяр – Манатилов Султан, 
Агьмедов Агьмед, Селимов Моллаагьмед ва зун, диде-
бубайрикай чинеба хушуналди фронтдиз финин арза 
гваз военкоматдиз фена, - рикIел хкизва агъсакъалди 
вичин уьмуьрдин бязи итижлу дуьшуьшарни вакъиаяр. 
– РВК-дин комиссар Погасяна сивик мили хъвер кваз 
чи арза кIелна, ахпа садлагьана вилер атIугъарна чаз 
килигиз арза къазунна столдал алай пепельницадиз 
гадарна. «КIвализ ахлад, диде-бубадиз куьмекар це, 
хъсандиз кIела – гьа им къе куь фронт я. Лазим атайтIа, 
чаз куьн алай чкаяр чида», - лагьанай ада. 

- 1973-йисуз профсоюзрин путёвкадай Сочида ял 
ягъизвайла, чахъ гуржиярни галай. ГьикI ятIани абуруз 
завай Сталинан памятникдин патав янавай зи шикил 
акуна. «Им вуч шикил я?», - хабар кьурла, за абуруз 
и памятник жуван кIвалин вилик квайдакай лагьана. 
"Вири гьакIан хабарар я", - лагьана, инанмиш тахьайла, 
за абурув жуван адрес туна. Са йис кьван вахт алатна, 
зунни кIвале авачир са юкъуз абур Ахцегьа чи кIвализ 
атана акъатна. Гьакъикъатдани, Сталинан зурба 
памятник аваз акурла, абур лап тажуб хьаналда. Гьа 
памятникдин патав куьсридал ацукьна (яргъай атанвай 
мугьманри кайванидив стIун суфра экIягъизни тунач), 

«чав вири гва, анжах пуд рюмка гъваш» лагьана, чпив 
гвай гьазур гьалал тIуьна, хъвана, шехьна, чпин те-
гьерда са манини лагьана, памятникдин кIвачив пулни 
эцигна, абур хъфена.

- Чан Шефи буба, и памятникдин кьиса ахъая 
ман, къуй итиж ийизвай мугьманризни чир хьурай, 
- тавакъу авуна чна. 

- 1953-йисуз Сталин кьинихъ галаз алакъалу яз, уь-
лкведа адакай пис рахаз, памятникар алудиз, инсанрин 
кьил элкъуьрзавай четин вахт тир. Ахцегьа Къапудин 
ва спортдин майданрал алай чIехи памятникарни 
алудна, парабурун пер ханвай. Райподин складда гье-
ле ящикрай акъуд тавунвай Сталинан памятник ише 
тахтана баят жезвай. 1962-йисуз са мяркатдал чаз, 
гадайриз, хабар жеда хьи, гуя складда маса шейэрриз 
чка азад хъувун патал анай списатнавай памятник 
ахкъудна тергиз кIанзава. Гьукуматди еке харжиярна, 
Ахцегьа кьилин майдандал эцигун патал гъанвай регь-
бердин къамат – памятник чна къутармишун кьетIна. 
Са сеферда йифиз ярар-дустарни галаз фена, ам хкиз 
кIан хьайила, пара залан яз, чи тIем акакьнач. Вучда? 
Гьа мягькем ящикра аваз, трактордихъ галкIурна, 
жуван гьаятдиз галчIурна. Ахпа 1968-йисан гатфариз 
ам, кIвачер квачир железобетондин памятник, кIвалин 
вилик квай багъда махсус постаментдал хкажна. «Я 
стха, кIвачер квачир регьбер хъсан аквазвач, ша чна 
адак кIвачер кухтан», - меслятна зи рагьметлу къунши, 
машгьур юрист Зигьир Гьажибегова. ИкI, 1968-йисуз 
чна (за, Зигьира, Насруллаев Мусади ва Муспагьов 
Сейфеди) памятникдик кIвачер кухтуна, ам исятда авай 
кIалубдиз хкана. Адахъ гелкъуьн заз адет хьанвай кар я. 
Гьар йисуз 9-майдин вилик квай йикъара за памятник 
чуьхуьзва, шир хъиязава, адан вилик цуьквер цазва.    

КIвале Сталинан памятник ава лугьуз, залай арзаяр 
кхьейбурни пара хьана. Садра Москвадай, Махачкъа-
ладай атай са гьихьтин ятIани инснар – КГБ-дай тир 
жеди – и памятник акурла, пара тажуб хьана амукьнай. 
Захъ галаз гьуьрметлудаказ суьгьбетар авурдалай 
кьулухъ (за абуруз вири гьа авайвал ахъайна), «Гьар 
гьи касдиз хьайитIани вичин кIвале, гьаятда регьбер-
диз памятник эцигдай ихтияр ава» лагьана, хъфена. 
Гуьгъуьнай заз КПСС-дин жергейриз гьахьиз кIан 
хьайила, Сталинан терефдар я лугьуз, зун кьабулза-
вачир. Вучда? Зани Сталинан памятникдин шикилни 
галаз Ленинграддиз, Нина Андреевнадин тIварцIел 
шикаятдин тегьердин чар ракъурна. Куьрелди, ада-
кай куьмек хьана, зун партиядиз кьабулнай. Вичикай 
компартиядин регьбер хьайи чIавуз Нина Андреевнади 
заз Москвадиз, партконференциядиз теклифнай, амма 
хизандин гьалар себеб яз физ хьаначир… 

Дугъриданни, Шефи буба аламатдин къилихрин-
ни жуьрэтлувилин инсан я. Фикира садра, советрин 
девирда Сталинан гьич тIварни кьаз кичIе вахтунда 
райондин властри гадарнавай памятник хкана, ада 
ам вичин кIвалин вилик-гьаятда эцигзава. Виликан 
СССР-дин сергьятра ихьтин маса дуьшуьш мад авач 
жеди. Компартия, СССР чкIайдалай кьулухъ Мегьа-
мед-Шефи Мейланов районда Ленинан партиядин 
таъсиб хуьзвай авайни авачир са женгчи коммунист 
тир. Компартиядин идеядиз вафалу гьахьтин ксар 
уьлкведа гзаф хьанайтIа, чи бубайри мусибатдин 
телефвилеривни азиятрив арадал гъайи Советрин 
уьлькве, якъин, «лал контрреволюциядин» къайдада 
чкIидачир. Россиядин зурба политик, Госдумадин 4 
созывдин депутат, РФ-дин Госдумада КПРФ фрак-
циядин аппаратдин руководитель Останина Нина 
Андреевнадиз М-Ш. Мейланован кIалахрикай хабар 
хьайила, ам КПРФ-дин наградайриз лайихлу ийизва, 
адаз Москвадиз теклифзава.  

Халис коммунист, сталинчидин хуру Ленинан 
140 йисан юбилейдиз, Сталинан 130, 140 йисарин 
юбилейриз талукь медалри (вичин вахтунда абур 
Г.А.Зюганован къулар алаз КПРФ-дин ЦК-ди пиш-
кешна), «Генералиссимус И.В.Сталин. За верность 
Родине» кхьенвай 072-нумрадин орденди ва маса 
шабагьри безетмишзава. Сталинан къамат, памятник 
хъсандиз хуьнай, жегьилар ватанпересвилин руьгь-
даллаз тербияламишунай ганвай и орден агъсакъалдиз 
виридалайни багьа я. Ам официальныйдаказ вахкун 
патал 2019-йисан 5-октябрдиз Ахцегьиз, адан кьилив 
Москвадай, Санкт-Петербургдай, Махакъаладай ну-
фузлу итимар атанвай.

Къейдин, Шефи буба районда сифте карчи – 
предприниматель хьизни машгьур я. Гьеле советрин 
девирда ада хсуси туьквен (10 йисуз кардик хьана), 
1988-йисуз фу чрадай махсус цех, 1992-йисуз Же-
нийрал дарман цин (ам халкьдин арада «Шефи кола» 
лугьуз машгьур тир) кархана ачухна ва икI мад.

«Базайринни, складрин заведишвални, хуьруьн 
майишатдин суьрсетдин заготовителвални, пред-
принимателвални авуна, анжах а кардал за рикIивай 
дамахзава хьи, гьич садрани нефс вилик кутунач, 
я государстводиз кьецI ганач, жемятдиз жувалай 
алакьдай куьмекна. Алай вахтунда заз яшлу кьилихъ 
вуч кIанзава лагьайтIа, чандин са бубат сагъламвални 
багърийрин патай са тIимил дикъет-къайгъударвал. 
Аллагьдиз шукур хьуй, абурни заз ава», - разивилелди 
лугьузва агъсакъалди.    

СМИ-дин такьатрин 
векилрихъ галаз гуьруьш

чкайриз килигиз къвезвай мугь-
манар лайихлудаказ кьабулиз чун 
чалишмиш жезва: райцентрадал 
абуруз махсус ял ядай чка, санузел 
ачухнава, абур кьабулдай кьилди 
ксар, сиягьатрин маршрутар тай-
инарнава, мугьманрин кIвалер 
туькIуьрзава, Цуругърин чарчар-
дал фидай рехъ хатасуз авунва ва 
икI мад. Мугьманриз чакай хъсан 
фикирар амукьун, абур мад хтун, 
гьелбетда, абуруз чи жемятдин ва 
хуьрерин администрацийрин кьи-
лерин дикъет-куьмекдилай аслу я. 
Гьакъикъатда туриствилин хиле 
авуна кIани кIвалахар гзаф ава, 
абур чна яваш-яваш бажармишда.

– Корр. Хкемрин хуьруьз фи-
дай муьгъ хаталу гьалда авайди 
квез чида, ам мус ремонтда? 

– Республикадин Дагавтодор-
дин балансдал алай чIехи и има-
рат ремонтдай ихтияр, я ахьтин 
такьатар райондиз авач. Важиблу 
и месэла лазим тир дережада 
гьялун патал чна республикадин 
руководстводиз талукь тир арзаяр 
авунва, фикир гун хиве кьунва. 
Хкемрин хуьруьн цин месэла-
ни хцидаказ акъвазнава. Жемят 
целди таъминарун патал аниз 
тухванвай цин трубадик Ахцегьа 
законсуздаказ кутунвай вири кра-
нар  хкудунин къарар кьабулнава.

– Корр. Абулкерим Нажму-
динович, югъ-къандавай ге-
гьенш жезвай Ахцегьа жемят-
диз къекъуьн ва гьа са вахтунда 
рекьера хсуси транспортдин 
гьерекат тIимил хьун патал 

общественный транспортдин 
кьвед-пуд маршрут кардик ку-
таз хьанайтIа хъсан тир.

– Хъсан меслят я. Месела, 
акьахна финин гьакъи 30-50 
манат эцигна «Самур» комплекс 
– сбербанкдин филиал», «Гьама-
мар – Ахцагь центр – Самур» ва 
«Лай – Ахцагь центр – Самур» 
маршрутар кардик кутуртIа хъсан 
я. И кар къайдада гьатун патал 
маршрутникриз сифте 2-3 вацра 
бензиндин куьмекни ийидай.

– Корр. Ахцегьа «Шарви-
ли» эпосдин суварин майдан 
дегишарунин месэла жемят-
дин тIалабуналди са шумудра 
газетрани къарагъарна, вири-
буруз ашкаради я. Месэладиз 
райондин руководство гьикI 
килигзава?

– Чазни а майдан бубайрин 
сурарилай алудна, халкьди къа-
лурзавай чкадал – Пелтуьйрихъ, 
куьгьне суддин кьере туькIуьрдай 
ва я гележегда Ахцегьрин къеледа  
тешкилдай фикир ава. Валентин 
Эмирован паркдин чка аялрин 
хъсан майдан хьиз, ана гатун ачух 
клубни районда выставкайрин зал 
тадаракламишда. 

Эхирдай райондин Обще-
ственный палатадин предсе-
датель Али Исмаилова район 
аваданламишунин карда къа-
чузвай зегьметдай ва журнали-
стрин суалриз тамам жавабар 
гунай райсобранидин предсе-
датель Абдулкерим Палчаеваз 
сагърай лагьана. 

Урегулирование правового статуса 
отдельных категорий лиц, 

находящихся на территории 
Российской Федерации

Махсус 
программадин 
сергьятра аваз

Чи райондин кьилдин хуьре-
рин арайрай вичин яргъивилел 
16 километр алай газопровод тух-
ванва. Республикадин инвести-
цийрин программадин сергьятра 
аваз региондин бюджетдин такьа-
трин гьисабдай тухвай и газопро-

водди пуд хуьре 370 далайни гзаф 
кIвалер газламишдай мумкинвал 
гуда. Дагъустанда хсуси кIвалер 
пулсуздаказ газламишуниз талукь 
яз «Газпром межрегионгаз Ма-
хачкала» ООО-дин генеральный 
директор Л.Мансурова къейд 
авурвал, икьван чIавалди агьа-
лийрин патай атанвай 2600 арза 
кьабулнава. План-графикдин 
бинедаллаз алай йисан эхирдалди 
республикадин 212 хуьре 2147 
кIвал тIебии газдалди таъминарун 
фикирдиз къачунва.  

Вносятся изменения…

Извещение

Хейлин 
пассажирар 

тухвана

ПРОКУРАТУРА РАЙОНА РАЗЪЯСНЯЕТ

Т.Г.МАГОМЕДОВ,
прокурор района,
младший советник юстиции

Согласно информации 
Федеральной налоговой 
службы России, пользо-

ватели Личных кабинетов нало-
гоплательщика для физических 
лиц будут получать уведомления 
о постановке и снятии с учета в 
налоговом органе в связи с приоб-
ретением или продажей недвижи-
мого имущества и транспортных 
средств в электронном виде через 
Личный кабинет налогоплатель-
щика. Юридические лица могут 
заполнить и направить сообще-
ния о создании обособленных 

подразделений, изменении в све-
дениях о них или о прекращении 
деятельности через обособленные 
подразделения. После этого в лич-
ный кабинет придет уведомление 
налогового органа, подтверждаю-
щее постановку на учет (снятие с 
учета) по месту нахождения обо-
собленного подразделения.

С 1 июля 2022 года на 100 
тысяч рублей увеличены единов-
ременные выплаты по социаль-
ному контракту, которые можно 
получить на ведение предпри-
нимательской деятельности или 
личного подсобного хозяйства. 
Согласно внесенным изменениям 
максимальный размер помощи 
для индивидуальных предпри-
нимателей вырастет до 350 тысяч 
рублей, а для граждан, ведущих 
личное подсобное хозяйство – до 

200 тысяч рублей.
По социальному контракту 

малоимущие граждане могут 
пройти переобучение и повысить 
квалификацию, открыть свое дело 
и частично возместить стоимость 
аренды, получить средства на 
развитие личного подсобного 
хозяйства, купить одежду, обувь 
и школьные товары для детей, 
получить поддержку в трудной 
жизненной ситуации.

о размещении проекта отчета об итогах 
государственной кадастровой оценки 

земельных участков, учтенных в Едином 
государственном реестре недвижимости на 

территории Республики Дагестан

Министерство по земель-
ным и имущественным 
отношениям Республи-

ки Дагестан извещает о том, что 
на сайте Росреестра (rosreestr.ru) 
в фонде данных государственной 
кадастровой оценки, а также на 
сайте Государственного бюджет-
ного учреждения Республики 
Дагестан «Дагестанское бюро по 
технической инвентаризации и ка-
дастровой оценке» (ГБУ РД «Даг-
техкадастр) (дагбти.рф) в разделе 
«Кадастровая оценка» размещен 
проект отчета об итогах государ-
ственной кадастровой оценки 
земельных участков, учтенных в 
Едином государственном реестре 
недвижимости на территории Ре-
спублики Дагестан.

В течение 30 дней с момента 
опубликования на сайте Росрее-
стра (rosreestr.ru) в фонде данных 
государственной кадастровой 
оценки проекта отчета об итогах 
государственной кадастровой 
оценки земельных участков, уч-
тенных в Едином государствен-
ном реестре недвижимости па 
территории Республики Дагестан, 
все заинтересованные лица (граж-

дане, индивидуальные предпри-
ниматели, юридические лица, 
органы местного самоуправления 
муниципальных образований 
Республики Дагестан, исполни-
тельные органы государственной 
власти Российской Федерации, а 
также Республики Дагестан) могут 
представить свои замечания к от-
четным документам.

Замечания к проекту отчета мо-
гут быть представлены в ПЗУ РД 
«Дагтехкадастр» лично, почтовым 
отправлением или с использова-
нием сети «Интернет» по адресу: 
(367000, г. Махачкала, ул. Абуба-
карова, 18, электронный адрес: 
/gko@dagbti.com), а также в ГАУ 
РД «Многофункциональный центр 
предоставления государственных 
и муниципальных услуг в Респу-
блике Дагестан» и территориаль-
ные отделы лично.

Не подлежат рассмотрению 
замечания к проекту отчета, не 
соответствующие требованиям, 
установленным пунктом 18 статьи 
14 Федерального Закона от 3 июля 
2016 г. № 237-ФЗ «О государствен-
ной кадастровой оценке».

отчетов перед населением участковых 
уполномоченных полиции о проделанной работе за 

первое полугодие 2022 года

Эльза ПАШАЕВА, 
начальник миграционного 
пункта МО МВД России 
«Ахтынский»         

Уважаемые граждане! 
Миграционный пункт 
МО МВД России «Ах-

тынский» информирует, что до 
1 января 2025 года действует 
норма главы VIII.I Федерального 
закона от 31.05.2002 г. № 62-
ФЗ «О гражданстве Российской 
Федерации», направленная на 
урегулирование правового ста-
туса отдельных категорий лиц, 
находящихся на территории Рос-
сийской Федерации. Данный Фе-
деральный закон предоставляет 
право приобрести гражданство 
Российской Федерации в порядке 
признания гражданами бывшего 
СССР, получившими до 1 июля 
2002 года паспорт гражданина 
Российской Федерации, но у 
которых впоследствии не было 
определено наличие гражданства 
Российской Федерации и отсут-
ствует иное гражданство.

Одним из документов, под-
тверждающих наличие у вышеу-
казанной категории лиц граждан-
ства СССР в прошлом, может 
являться:

•	 свидетельство о рождении, 
выданное органом записи актов 
гражданского состояния на тер-
ритории СССР либо дипломати-
ческим представительством или 
консульским учреждением СССР 
на территории иностранного го-
сударства;

•	 соответствующие офици-
альные данные полномочного 
органа, либо справка полномоч-
ного органа иного государства, 
входившего в состав СССР, об об-
мене паспорта гражданина СССР 
на документ лица без гражданства 
(в случае если свидетельство о 
рождении выдано органом ино-
странного государства);

•	 паспорт гражданина СССР 
(при наличии).

Данный Федеральный закон 
также направлен на урегулиро-
вание правового статуса путем 
приема в гражданство Российской 
Федерации следующих категорий 
лиц, находящихся на территории 
Российской Федерации: 

•	 граждан бывшего СССР, 
получивших паспорт гражданина 
Российской Федерации до 1 июля 
2002 года, у которых впослед-
ствии полномочным органом, ве-
дающим делами о гражданстве, не 
было определено наличие граж-
данства Российской Федерации, 
имеющих гражданство иностран-
ного государства, при условии 
отсутствия у них действительного 
документа, подтверждающего 
право на проживание в иностран-
ном государстве;

•	 граждан бывшего СССР, 
прибывших в Российскую Фе-
дерацию для проживания до 1 
ноября 2002 года, не приобрет-
ших гражданства Российской 
Федерации в установленном 
порядке, и их совершеннолетних 
и несовершеннолетних детей, 
если указанные лица не имеют 
гражданства иностранного госу-
дарства и действительного доку-
мента, подтверждающего право 
на проживание в иностранном 
государстве.

Заявления о признании граж-
данином Российской Федерации и 
о приеме в гражданство Россий-
ской Федерации подаются заяви-
телем лично в письменном виде 
на бланке установленной формы 
в территориальный орган МВД: 

•	 по месту жительства или 
месту пребывания заявителя;

•	 по месту фактического 
проживания заявителя, при от-
сутствии у заявителя регистрации 
по месту жительства или месту 
пребывания.

В случае отсутствия у за-
явителя документа, удостоверя-
ющего его личность, заявитель 
для проведения мероприятий по 
установлению его личности, в 
рамках рассмотрения его заяв-
ления о признании гражданином 
Российской Федерации либо о 
приеме в гражданство Российской 
Федерации, представляет имею-
щиеся документы, содержащие 
его персональные данные. 

К таким документам отно-
сятся: паспорт; свидетельство о 
рождении; документ, свидетель-
ствующий о перемене фамилии, 
имени и (или) отчества либо иных 
персональных данных; документ 
о заключении (расторжении) 
брака; документ об образовании; 
военный билет; трудовая книжка; 
пенсионное удостоверение; води-
тельское удостоверение; справка 
из мест лишения свободы об 
освобождении; иные документы, 
содержащие персональные дан-
ные заявителя.

Лицам с неурегулированным 
правовым статусом необходи-
мо обратить внимание на срок 
действия указанных норм Феде-
рального закона -  до 1 января 
2025 года.

Лица, подпадающие под дей-
ствие главы VIII.I «Урегулирова-
ние правового статуса отдельных 
категорий лиц, находящихся на 
территории Российской Федера-
ции», не обратившиеся в период 
действия указанной главы с заяв-
лением о признании гражданином 
РФ или о приеме в гражданство 
РФ, обязаны выехать из Россий-
ской Федерации. В случае неис-
полнения указанного требования, 
такие лица подлежат депортации. 

Кьве сеферда Советрин Со-
юздин Игит Амет-Хан Султанан 
тIварунихъ галай Махачкъала-
дин международный аэропорту-
ни алай йисан июлдин вацран 
кIвалахдин нетижаяр кьуна. Ина 
са вацран къене 311  036 пасса-
жирдиз къуллугънава. Эгер ала-
тай йисан талукь тир девирдив 
гекъигун хьайитIа, им 58,1 про-
центдин гзаф я. ЦIинин йисан 
акъатнавай ирид вацран вахтунда 
винидихъ къейднавай аэропорту-
на 1 336 039 касдиз къуллугънава. 
Июлдин вацра Махачкъаладин 
аэропортунай самолетри 2442 
рейс авуна.

Алатай вацра самолетри 27 те-
рефдихъ лув гана. Уьлкведин къе-
непата виридалайни машгьурбур 
Москва, Санкт-Петербург, Сургут 
ва Сочи, международныйбуру-
кай лагьайтIа – Дубай, Стамбул, 
Анталья ва Ереван шегьерриз 
физвай рейсер я. Пассажирар 
санай масаниз тухунин рекьяй 
«Победа», «Аэрофлот» ва маса 
авиакомпанияр тафаватлу жезва. 
Халкьарин арадин базарда вичин 
кIвалахдиз чIуру таъсирзавай 
бязи себебар аватIани, Махачкъа-
ладин аэропортуни агьалийриз 
неинки дурумлувилелди къул-
лугъзава, гьакI цIийи маршрутрин 
кьадарни артухарзава.

1.	 Аллахверенов Ф.Р., 
Асваров Р.М. – 24.10.2022 г., 
10ч.00м., с.Ахты Ахтынского 
района, ответственный от ру-
ководства территориального 
органа МВД России – Манати-
лов К.С.

2.	 Вагабов С.Х. – 25.10.2022 
г., 10ч.00м., с.Зрых Ахтынского 
района, -/-.

3.	 Ш а р и ф о в  А . К .  – 
26.10.2022 г., 10ч.00м., с.Хрюг 
Ахтынского района, -/-.

4.	 Мол л а л и е в  А . А .  – 
27.10.2022 г., 10ч.00м., с.Кака 

Ахтынского района, -/-.
5.	 М у х у р о в  Ф . Ш .  – 

28.10.2022 г., 10ч.00м., с.Луткун 
Ахтынского района, -/-.

6.	 К у р б а н о в  Э . З .  – 
29.10.2022 г., 10ч.00м., с.Смугул 
Ахтынского района, -/-.

7.	 К у р б а н о в  Э . З .  – 
30.10.2022 г., 10ч.00м., с.Фий 
Ахтынского района, -/-.

Врио начальника ОУУП 
и ПДН МО МВД России «Ах-
тынский», капитан полиции                                                
К.С.МАНАТИЛОВ

Пак гьадисар
Гузвай гъил къачузвайдалай 

хъсан я.

***
Дугъриданни, Аллагьдиз ви-

ридалайни мукьва ксар сифте 
салам гузвайбур я.

***
Кьве касдин арада анжах абу-

рун ихтиярдалди ацукьиз жеда.
***

Аялдин ирид йис хьайила, капI 
авунин буйругъ це.

***
Ферз купIарилай гъейри ий-

извай купIарикай виридалайни 
хъсанди яз гьисабзавайди – им 
йифен геж вахтунда ийизвай (Та-
гьаджуд) капI ая.

***
Женнетдихъ Райсан тIвар алай 

ракIарар ава, а ракIаррай анжах 
сивер хвейибур фида ва абуруз 
чIехиди тир сад Аллагь акун 
кьисмет жеда.

Памятникар ахтармишна
ТУРИЗМ

«Къуйсун» команда 
гъалиб хьана

СПОРТ

Амазонка вацI
Квез чидани?

Ашурадин югъ
ДИН 

Инсульт азардикай
 хуьдай чай

Мих масмардиз элкъуьрна

МАЛУМАТ

Са кьадар вахт идалай вилик 
РД-дин культурадин ирс хуьнин 
рекьяй Агентстводи ГУП «Даг-
гражданкоммунпроект» проек-
тдин институтдин ва памятникар 
арадал хкунин рекьяй пешекар-
рихъ галаз санал культурадин 
ирсинин федеральный метлебдин 
кьве объект ахтармишна. Абуру-

кай сад Хуьруьгрин хуьре авай 
вичихъ минарани галай Жуьмя 
мискIин ва муькуьди Рутул рай-
ондин Шиназрин хуьре авай 
мискIиндин минара я. Къейдин, 
Хуьруьгрин хуьруьн мискIиндин 
минара 1700-йисуз машгьур устIа 
шейх Саадиди эцигайди я. Алай 
йисан сифте кьиляй хьайи зал-
заладик адан цлара хъиткьерар 
пайда хьанва.

И мукьва Кьиблепатан Фут-
болдин Лига куьтягь ва адан 
гъалибчияр тайин хьана. Вич и 
серенжемдин тешкилатчи тир 
Мегьарамдхуьруьн райондин 
администрациядин спортдин 
ва физический культурадин от-
делдин делилралди, и акъажунра 
«Къуйсун» тIвар алай командади 
1-чка кьуна. Кьвед лагьай чкадиз 
СтIал Сулейманан тIварунихъ га-
лай райондин «Куьре» ва 3-чкадиз 
Хив райондин командаяр лайихлу 
хьана. 

ЮФЛ-дин акъажунра ругуд 
командади иштиракна. Абурукай 
кьвед Мегьарамдхуьруьн район-
дин Къуйсунрин ва Гильяррин 
хуьрерай, сад Белиж поселокдай, 
«Микрах» команда, гьакIни Хив 
ва СтIал Сулейманан тIварунихъ 
галай районрин командаяр тир. 
Акъажунрин кьилин судьявал 
Мегьарамдхуьруьн Абас Ис-
рафилован тIварунихъ галай 

ДЮСШ-дин футболдин муал-
лим, тренер А.Муртазаева авуна. 
Къейдин, ЮФЛ-дин пишкешдин 
фондуни 100 агъзур манат теш-
килзава. Акъажунра 1-чка кьур 
командадиз 50 агъзур, 2-чка кьур-
даз 30 агъзур ва 3-чка кьурдаз 20 
агъзур манат пул гана. 

Районрин арадин и акъажунра, 
гьайиф хьи, Ахцегь райондин ко-
мандади иштиракнач. «Чахъ туп 
къугъвадай тарифлу майданарни 
ава, футболдин махсус школани 
ачухнава. Чи команда Дагъустан-
дин Кьиблепатан къугъунрин 
дестедик акат тавунин сир вуч 
ятIа?!» - лугьузва инсанри. 

Хейлин вахтунда Нил 
дуьньядин винел вири-
далайни еке вацI яз гьи-

сабзавай. Амма 2007-йисуз Брази-
лиядин алимри Амазонка вацIун 
чешме (эвел кьил) Мисми тIвар 
алай дагъда муркIадин къаябрик 
квайди тайинарна. Идалай гуь-
гъуьниз, 2014-йисуз, маса алимри 
кьиле тухвай ахтармишунри къа-
лурайвал, Амазонкадин эвел кьил 
Мисми дагъда ваъ, Кордильеры 
Руми Крус тIвар алай дагъда 

авайди якъин хьана. Ам Перудин 
Мантаро вацIун вини кьиле ава. 
И делилри адаз виридалайни еке 
вацIун дережа гана.

Санлай къачурла, Амазонка-
дин яргъивилел тахминан 6992 
километр ала. ВацIун гьяркьуь-
вили лагьайтIа, ам авахьзавай 
бязи мулкара 190 километр теш-
килзава. Амазонка Бразилиядин, 
Перудин, Боливиядин, Колумби-
ядин, Эквадордин, Венесуэладин, 
Гайанадин мулкарилай авахьзава.

Ашурадин югъ Мугьар-
рамдин вацран 10 - югъ 
я. "Ашура" гаф "ашара" 

гафунилай арадал къвезва. Араб 
чIалай таржума авурла, "цIуд" 
лагьай гаф я. Мугьаррамдин варз 
мусурманар патал виридалайни 
пак варз я. Ашурадин юкъуз, 
гьакIни вилик квай (9-Мугьаррам) 
ва гуьгъуьналлай (11-Мугьаррам) 
йикъариз сивер кьуртIа, хъсан я 
(суннат я).

 Пайгъамбардин   (Аллагьдин 
салатни   салам  хьуй адал), гьа-
дисрикай сада лугьузвайвал, Ашу-
радин юкъуз сив хвейи мусурман 
алатай йисанни къвезмай йисан 
гунагьрикай михьи жезва,

 Ашурадин юкъуз гайи са твар 
кьван садакьадай Аллагьди Угьуд 
дагъ кьван сувабар кхьизва. Ашу-
радин юкъуз садакьаяр пайда, 
мукьва-кьилияр ва аялар шадарда, 
Кьуръан кIелда ва маса хийирлу 
кIвалахар ийида. Аллагьди ца-
вар, чилер, Арш, Курс, малаикар, 
сад лагьай инсан - Адам (Адал 
салам хьуй) гьа и юкъуз халкь 
авунва. Эхирзаманни Ашурадин 
юкъуз жеда. Адам пайгъамбар 

(Адал салам хьуй) Женнетдиз 
гъун ва ада авур хатадилай гъил 
къачун Ашурадин йикъал къвез-
ва. Пайгъамбаррихъ (Аллагьдин 
салатни  салам  хьуй абурал) галаз 
алакъалу пара бахтлу вакъиаяр 
Ашурадин йикъал гьалтзава.

И юкъуз Нуьгь пайгъамбардин 
(Адал салам хьуй) гими дуьнья-
дал яд акьалтайдалай гуьгъуьниз 
Джуди дагъдин къерехрив агудна; 
Ибрагьим пайгъамбар  (Адал са-
лам хьуй) дидедиз хьана; Исани 
Идрис пайгъамбарар (Абурал са-

лам хьуй) цаварал хутахна; Ибра-
гьим пайгъамбар (Адал салам 
хьуй) мажусийрин цIукай къу-
тармиш хьана; Фиръаван батмиш 
хьана ва Муса пайгъамбар (Адал 
салам хьуй) вичин юлдашарни 
галаз адан хурукай хкатна; Юнус 
пайгъамбар (Адал салам хьуй) еке 
балугъдин руфунай азад хьана; 
Айюб пайгъамбар   (Адал салам 
хьуй) 7 йисуз давам хьайи азар-
дикай сагъ хъхьана; Якъуб пайгъ-
амбар (Адал салам хьуй) вичин 
рикI алай хва Юсуфахъ галаз са 
шумуд йисарилай гуьруьшмиш 
хъхьана; Сулейман пайгъамбар-
дикай  (Адал салам хьуй) пачагь 
хьана; Юсуф пайгъамбар   (Адал 
салам хьуй) дустагъдай азадна. 
Ашурадин юкъуз кIелдай махсус 
дуьа ава.   "ХIасбуналлагьу ва 
нигIмаль вакилю нигIмаль 
мавля ва нигIма ннасиру" (70 
раз).

Эхиримжи вахтара ин-
сульт азардикди инсанар 
духтурханайриз аватза-

вай дуьшуьшар гзаф жезвайди 
виридаз аквазва. Эгер и азар 
акатна, адетдин уьмуьр давама-
риз кIанзаватIа, квез елкадин 
(муьтквердин тарцин) хилери-
кай гьазурнавай чайди куьмек 
гуда. Им халкьдин арада фадлай 
чкIанвай къайда я. Гьазурни икI 
авуна кIанда: литрдин банка 
ацIай елкадин гьа хилер вегьена, 
абур пуд литрдин ргазвай циз 

хъивегьна, 10-15 декьикьада ру-
гун хъия. Ахпа 12 сятина туна, 
гьа чай хъухъ. ГьакI шекер, вирт 
ва лимонни алава хъия. Лимон 
лагьайтIа, чарасуз я. Сифте квез 
дад акьван бегенмиш тахьун мум-
кин я. Ахпа вердиш жеда.

Аптекайрай гузвай «Биттнер» 
хьтин бальзамдилай ам туькьуьл-
ди туш. Еке пулар гуз ам къа-
чудалди, чай куь вилик чIехи 
жезвай тарци гузвай дарман я. Чай 
ишлемишдай вири вахтунда сер-
гни ишлемишна кIанда. Сагъар 

хъувунин вахт 4 гьафте я. Чай гьар 
юкъуз хъун герек я. Инсультдин 
нетижаяр алудунилай гъейри, 
муьтквердин чайди квез радио-
нуклидрикай беден михьи ийизни 
куьмек ийида ва гьакI дуркIунар, 
рикIни мягькемар хъийида. Чай 
ишлемишдалди вилик духтур-
дални меслят гъайитIа пис жедач.

«Шерифали бубадин 
насигьатар» ктабдай

Са вилаятда адетдин чатухъан-
диз пара гуьзел ва эдеблу паб авай.

– А дишегьли ваз кутугайди 
я, пачагь, – лугьуда везирди ял-
тахвилелди пачагьдиз къуллугъ 
авун яз.

– А дишегьлидин лайихлу-
вилерик зи вилни хкIунва, амма 
ам масадан некягьдик ква эхир, 
бес вучда? – иштегьар ачух хьана 
пачагьдин.

– Вири ихтиярар ви гъиле 
авачни, я пачагь. Са багьна акуна 
хьиз, кьена алудур рекьелай.

Пакад юкъуз пачагьди фенди-
гарвилелди чатухъандиз эверна 
хьиз, адан вилик кьилиз акъудиз 
тежер хьтин тапшуругъ-шартI 
эцигда: пака чи аскерар дяведиз 
рекье гьатзава. Экв жедалди ча-
расуз са виш балкIандин лиэнриз 
ядай михер гьазура, тахьайтIа, 
кьил галудда.

– Вун икI вучиз ава, я итим? – 
хабар кьада папа фикиррик кваз 
кьил агъузна хтай чатухъандивай. 
Пачагьдин залумвал, инсафсузвал 
чиз, чандилай гъил къачунвай 
тегьерда хьайи-хьайивал ахъайда 

ада папаз.
– Сабур хуьх, я итим. Акьван 

фикирдай хьтин кар авач. Къат-
кана ял ягь жуваз, яргъи югъди 
кIвалахна, япарихъ ихьтин гафар-
ни галукьна, вун галатнава. Чаз 
мих масмардиз элкъуьрдай чIехи 
Аллагь ава, – лагьана, секинарна, 
тIуьнни гана, ам къаткурда.

Экуьнахъ фад сада кIевиз ва-
рар гатана, абур ахварай авудда. 
Михерин гуьгъуьниз атайбур хьиз 
хьана, чатухъанди чанда кич аваз 
рак ахъайда.

– Салам алейкум! – теспачада-
каз салам гуда чавушди.

– Ва алейкума салам, – «гье-
ле эквни тахьанмаз акъатнава 
хьи?» – вичин фикирдай жузада 
чатухъанди.

– Пачагь кьенва. Адан гробдиз 
ядай 4-5 масмар кIанзава, – лугьу-
да эвер тагай мугьманди.

Кьадарсуз тажуб хьайи ча-
тухъанди «Шукур хьуй Ваз, Ви 
чIехивилиз» эзбериз-эзбериз, мас-
марар вугана чавуш рекье хутада.

«За ваз вуч лагьанай, я итим, 
сабур хуьх, Аллагьдихъ инанмиш 
хьухь, вири Гьадан гъиле авай 
крар я», – алава хъувуна и вакъи-
адин шагьид хьайи папа.

Хуьруьг ЖАМИЛ

  ЖУВАН ХАЛКЬДИЗ

Заз хайи халкь гзаф кIанда, 
Алахъда зун кхьиз шиир, 
Абадвал хьуй зи Ватанда, 
Эллеризни хьурай хийир.
ГьакIни кIанда заз жуван чIал, 
Лезги чIал зи хайи чIал я, 
Агакьарна бубайри чал, 
Асирралди хвейи чIал я.
Сагърай зи халкь, сагърай зи 
чIал, 
Йикъалуй-къуз хъсан яз гьал! 
Къуй зи халкьдихъ берекат 
хьуй, 
Хъсан карда гьерекат хьуй!

И йикъара “Мавел” чапханада 
алим   Къ.Х.Акимован   цIийи 
ктаб   – “Лезги литературадин 
энциклопедия” акъатда. Ам 400 
чиникай ибарат жеда. Энцикло-
педия подписка ийиз тади ая: 
са ктабдин къимет – 500 манат. 
Инсанриз регьят хьун патал под-
пискадин пул «ЦIийи дуьнья» га-
зетдин редакциядани кьабулзава.

Чи адрес: 367010, Махач-
къала, О.Кошевоян куьче, 42 а, 
“Мавел”. Тел.: 8-928-873-4002. 
М.Магьмудов, «Мавел» чапха-
надин кьил.


